Giunsa sa Diyos pagpakig-estorya sa katawhan sa sinugdan?

% Sasinugdan, gibuhat sa Diyos ang kalibotan aron puy-an sa katawhan (Isaias 45:18). Sa dihang andam na ang

tanan, gibuhat Niya si Adan gikan sa abog sa yuta (Genesis 2:4-7). Nianang adlawa, gibuhat Niya si Eva gikan sa

usa sa mga gusok ni Adan (Genesis 2:18, 21-22). Kompleto na ang katawhan ug andam na sa pagpuyo sa bag-ong

gibuhat nga kalibotan (Genesis 1:27).

Niining proseso, daghan ang pakig-estorya sa Diyos kang Adan:

— Gitudloan Niya si Adan sa buluhaton nga iyang buhaton sa Eden (Gen. 2:15).

— Gipatin-aw Niya ang mga butang nga dili niya angay buhaton (Gen. 2:16-17).

— Gisugo Niya si Adan sa pagngalan sa mga mananap (Gen. 2:19).

— Gipaila Niya si Eva kang Adan ug gihiusa sila sa kaminyoon (Gen. 2:22-24).

+» Gitudloan sa Diyos si Adan ug Eva kon unsaon pagkinabuhi ug unsay ilang kaonon
(Gen. 1:28-29). Gibuhat Niya silang makig-uban ug makapakig-estorya sa usag usa ug sa ubang binuhat, sama sa
mga anghel. Dayon gibuhat Niya ang ikapitong adlaw aron magmalipayon Siya sa ilang panag-uban nianang
tibuok adlawa. Sukad niadto, nakigtagbo Siya kanila matag adlaw sa pagkakilumkilom (Gen. 3:8).

Giunsa paghunong sa katawhan ang pakig-estorya sa Diyos?

+ Gibuhat si Adan ug Eva nga adunay kagawasan sa pagpili. Aron magamit nila kini, gihatag sa Diyos ang tanan
kanila, apan adunay usa ka kahoy nga lyang gigahin alang sa lyang kaugalingon (Gen. 2:16-17).

» Sa maong kahoy, ang maninintal nagpakaaron-ingnon nga bitin ug nga nagtinguha sa kaayohan ni Adan ug Eva.
Gisultihan niya si Eva ug mga bakak, nga gisulti usab ni Eva kang Adan: dili kamo mamatay (“Dili kamo
mamatay”); mahimo kamong mga dios (“Mahisama kamo sa Diyos”); ug gitago sa Diyos ang kamatuoran kaninyo
(“Nahibalo ang Diyos nga...”) (Gen. 3:1-5).

+* Nadani si Eva sa mga kahibulongan sa gidiling bunga, mikaon siya niini ug midani kang Adan, nga mikaon usab
(Gen. 3:6). Nianang higayona, nawala ang himaya nga nagtabon kanila. Nakita nila nga hubo sila ug nangitag paagi
sa pagtago sa ilang sayop (Gen. 3:7).

+ Ang sunod nilang dili maayong tubag mao ang grabeng pagbati sa pagkasad-an tungod sa ilang pagsupak, nga dili
na sila gustong makig-estorya sa Diyos (Gen. 3:8).

Giunsa sa Diyos pagsulay sa pagpasig-uli sa pakig-estorya?

+» Bisan nahibalo ang Diyos nga nakasala si Adan ug Eva, miduol Siya aron makig-estorya kanila, sama sa naandan.
Sa unang higayon, imbes malipayon silang mosugat Kaniya, kinahanglan pa Niyang tawagon sila aron makigtagbo
Kaniya (Gen. 3:8-9).

« Bisandili sila gustong makig-estorya sa Diyos, gusto Siyang makig-estorya kanila. Wala Niya likayi ang pakig-uban
sa makasasala. Hinuon, lyang gipaatubang sila sa ilang sala aron sila maghinulsol (Gen. 3:10-11).

+ Paglabay sa mga siglo, gitan-aw sa Ginoo ang laing makasasala aron madala sa paghinulsol: si Pedro (Lucas
22:61-62). Giangkon ni Pedro ang iyang sala, apan si Adan ug Eva nangatarongan sa Diyos ug mibasol sa uban sa
ilang paglapas (Genesis 3:12-13).

% Sama usab kita niini karon. Mokupot kita sa sala ug maningkamot sa pagpangatarongan sa atong kaugalingon.
Bisan ang sala “mopilit” kanato, gusto gihapon sa Diyos nga ipasig-uli kita. Gitawag kita Niya: “Duol Kanako”
(Isaias 55:3).

Nganong dili na kita makig-estorya sa Diyos hawong sa hawong karon?

+» Gipahibalo sa Diyos sa makasasalang magtiayon ang mga sangpotanan sa ilang sala. Lakip niini ang pagkawala
sa pakig-estorya Kaniya nawong sa nawong human sila palayasa sa Eden (Gen. 3:16-24).

— Mga sangpotanan alang kang Eva: Kasakit sa pagpanganak ug pagkawala sa pagkaparehas kang Adan
— Mga sangpotanan alang kang Adan: Lisod nga pagtrabaho ug pag-ugmad sa yuta aron makakaon
— Mga sangpotanan alang sa tanan: Kamatayon ug pagkabulag sa Diyos

Unsaon nato pagpakig-estorya sa Diyos karon?

+ Aron makigsulti kanato karon, ang Diyos nagsulat ug duha ka “basahong giya”: ang Kabuhatan ug ang Biblia
(Roma 1:20; 2 Tim. 3:15).

«» Ang Kabuhatan nagpakita kanato sa Magbubuhat, apan nadaot kini pag-ayo sa sala. Ang Biblia adunay klaro ug
direktang mga giya, nga gipasa sa mga propetang nakadawat sa mga mensahe sa Diyos. Diha usab sa Biblia
makita ang hingpit nga pagpadayag sa Diyos sa kinabuhi ug ministeryo ni Jesus (Heb. 1:1-2). Gipakita niini kon
kinsa kita, asa kita gikan ug asa kita paingon. Makita usab nato ang katuyoan sa Diyos sa atong kinabuhi.

»  Makigsulti usab ang Diyos kanato pinaagi sa pag-ampo (Salmo 5:2), mga anghel (Buhat 8:26), mga propeta (Joel
2:28), ugilabina sa Espiritu Santo (Juan 14:26).

DUGANG: ANG KINABUHI NI ELLEN G. WHITE

Si Ellen Gould ug Elizabeth Harmon, kamanghoran sa walo ka anak ni Eunice ug Robert Harmon, natawo niadtong
Nobyembre 26, 1827, sa Gorham, Maine, USA.

Wala madugay, mibalhin ang pamilya sa Portland, usa ka dakong siyudad sa Maine, aron palapdon ang ilang negosyo sa
paghimo ug mga kalo.

Sa siyam ka tuig si Ellen, gilabayan siya ug bato sa iyang kaeskwela, nga nakaangol pag-ayo sa iyang nawong. Ang
malungtarong epekto niini nagpahunong kaniya sa pag-eskwela ug nagpugong sa iyang pakig-uban sa uban.

Gidawat sa pamilya ang mga pagtulon-an ni William Miller. Nabautismohan si Ellen sa iglesia nga Metodista niadtong
1842.

Apan mibati si Ellen nga nahisalaag siya ug dili takos sa kaluwasan, hangtod gitabangan siya ni Pastor Levi Stockman sa
pagsabot sa tinuod nga gugma sa Diyos.

Sukad niadto, gihigugma niya pag-ayo si Jesus ug gialagaran Siya sa tibuok niyang kinabuhi.



